
Týnd mynda vél

Ég var á Systrakaffi á Klaustri
þann 16. júní sl.  og var svo

óheppin að tapa myndavélinni
minni  sem   er Kodak vél í

svörtu hulstri með rauðri rönd. 

Ef einhver hefur fundið hana
væri frábært ef hann hefði sam-
band við mig 

Hjördís Ásta s: 868 3540

Höfuðbeina- 
og spjaldhryggjarmeðferð.

Verð á Klaustri  
     föstudag og laugardag

28. - 29.  júní.

Áhugasamir pantið tíma í síma
587-2999   eða 866-0474.

Sigrún Inga

Snyrtistofan í Vík

er opin 1.-18. júlí á
þriðjudögum,

miðvikudögum 
og fimmtudögum .

Lokað  frá 18. júlí til 12. ágúst.

Snyrtistofan í Vík
Sunnubraut 23
Sími 8683642

VÍSUR VIKUNNAR

Ætti' ég þátt í ljóð og lag
lífs hvar þróttur geymdist.
Þakka skyldi' ég þennan dag
því svo aldrei gleymist.

Höfundur  Eiríkur Jónsson frá Keldunúpi 
á Síðu, járnsm. Reykjavík f.1882 - d.1975

Taka, gefa, týna, fá
tala, hugsa, gráta,
syngja, vona, syrgja, þrá
synda, tefla, mála.

Höfundur Eiríkur Einarsson 
Réttarholti í Reykjavík, f.1891 - d.1973



Íþrótta og leikjanámskeið

Umf. Katla heldur Íþrótta- og leikjanámskeið fyrir
börn fædd 1999- 2003 vikuna  30. júní - 4. júlí, 

alla daga frá kl:10:00 til 14:00. 
Verð kr: 7.000 systkinaafsláttur, næsta barn greiðir kr: 3:000.

Kennarar á námskeiðinu verða Katrín Waagfjörð, Sævar Kristjánsson og
Anna Birna Björnsdóttir.

Skráning hjá Höllu Ólafs í síma487-1220, 894-6212
eða á netfangið hallaolafs@simnet.is

Gjöld verða innheimt á fyrsta degi og eru foreldrar
beðnir að standa skil á því.  Auk þess eru foreldrar
minntir á að senda börnin með regnföt, sundföt og 
hollt hádegisnesti.

 

 

Opinn landbúnaður
Með Opnum landbúnaði gefst almenningi tækifæri á að heimsækja bónda-
bæi og kynna sér þau störf sem unnin eru í sveitum landsins. Í Fagradal
verður fiskeldið hjá  Fagradalsbleikju ehf  til sýnis  helgina 28. - 29.  júní frá
kl. 10-18 báða dagana. Vonumst til að sjá sem flesta.

Ábúendur Fagradal

Jónas Erlendsson
http://flickr .com/photos/jonaserl

Ragnhildur Jónsdóttir
http://flickr .com/photos/ragnajo

Sævar Jónasson
http://flickr .com/photos/saevarjo

MINNUM Á 

FÓTBOL TA NÁMS SKEIÐIÐ

sem verður um helgina.

Námskeiðið hefst kl.10,00  og stendur til kl. 12,00

Í hádegishléi verðurVíkurskáli með hádegisverðartilboð 
fyrir þátttakendur. 

Námskeiðið hefst svo aftur kl. 13,30 og stendur til kl. 15,00

Á sunnudeginum hefst síðan námskeiðið kl. 12,00 
og stendur til kl. 14,00

Að námskeiði loknu býðurMýrdalshr eppur þátttakendum í sund.

Námskeiðið er þátttakendum að kostnaðarlausu utan þess að
greiða fyrir matinn á laugardeginum.

UMF. KATLA.

Ísak Máni Stefánsson með vænan urriða sem hann veiddi
í Fagradalstjörnum um helgina.  Mynd: Jónas Erlendsson.



FUNDARGERÐ MÝRDALSHREPPS
436. fundar sveitarstjórnar Mýrdalshrepps,
haldinn fimmtudaginn 19. júní 2008 kl. 16:00  á
skrifstofu hreppsins, Austurvegi 17 í Vík.  
Fundinn sátu undirritaðir aðalmenn.
Sveitarstjóri ritaði fundargerðina á tölvu.
Oddviti, Þórhildur Jónsdóttir  setti  fund og
stjórnaði. Gerðir fundarins:
Oddviti leggur fram tillögu að dagskrárbreyt-
ingu þannig að kjör oddvita og varaoddvita verði
tekið á dagskrá undir lið III-6.  Samþykkt.
Sveitarstjóri gerir grein fyrir verkefnum frá
síðasta fundi. 
I. Fundargerðir til staðfestingar.
1. Fundargerð 151. fundar skipulags- og bygg-
ingarnefndar frá 16. júní 2008.                           
Á fundinum var m.a. samþykkt að hnitsettir upp-
drættir af lóðum í Fellsmörk komi sem viðbótar-
skjöl við samþykkt deiliskipulag fyrir
Fellsmörk.
Fundargerðin samþykkt.
Sveitarstjórn samþykkir að sækja í styrkvega-
sjóð Vegagerðarinnar til endurbóta á aðkomu-
leiðum að götum og lóðum í Fellsmörk til að
bæta aðkomu slökkviliðs.
2. Fundargerð 152. fundar fræðslunefndar frá
18. júní 2008.
Á fundinum kom fram að Aðalheiður
Sigþórsdóttir og Fjóla Gísladóttir eru að láta af
störfum hjá Mýrdalshreppi eftir að hafa unnið
fyrir sveitarfélagið um árabil. 
Fundargerðin samþykkt.
Sveitarstjórn samþykktir að ráða Höllu Ólafs-
dóttur í stöðu leikskólastjóra frá 1. ágúst nk. 
Sveitarstjórn færir Aðalheiði og Fjólu bestu
þakkir fyrir störf þeirra í þágu sveitarfélagsins.

B-listinn leggur fram bókun:
B-listinn lýsir yfir stuðningi við bókun fulltrúa
B-listans í  fræðslunefnd varðandi  lið III-4 í
fundargerðinni.
II. Innsend erindi til afgreiðslu.
1. Bréf Samherja, félags eldri borgara dags. 5.
júní 2008.
Óskað er eftir ferðastyrk vegna hópferðar í
Þjórsárdal og víðar.
Samþykkt að veita styrk kr. 60.000,-

2. Bréf Lionsklúbbsins Suðra dags. 28. maí
2008. Óskað er eftir styrk vegna móttöku 17
ungmenna á aldrinum 17-21 árs sem væntanleg
eru á vegum Lionsklúbba á Suðurlandi.
Samþykkt að styrkja verkefnið með gjaldfrjálsi
gistingu í Leikskálum 14. - 17. júlí n.k. og gjald-
frjálsu aðgengi að sundlaug á sama tíma.
3. Bréf Hestamannafélagsins Sindra dags. 21.
maí 2008.  Félagið óskar eftir samstarfssamn-
ingi við Mýrdalshrepp.
Sveitarstjórn felur sveitarstjóra að ræða við full-
trúa hestamannafélagsins.

III. Málefni til umfjöllunar / afgreiðslu.
1. Víkurá.
Fyrir liggur samkomulag milli Mýrdalshrepps
og eiganda Engigarðs um meðferð veiðiréttar
vegna Víkurár.
Sveitarstjórn samþykkir samkomulagið og felur
sveitarstjóra að auglýsa veiðirétt í Víkurá til
leigu.
2. Styrktarsjóður EBÍ.
Samþykkt að senda menningarmálanefnd og
umhverfis- og náttúruverndarnefnd erindið.
3. Tölvuþjónusta.
Fyrir liggja hugmyndir BVTehf. og TRS ehf.
varðandi tölvuþjónustu fyrir Mýrdalshrepp.
Sveitarstjórn felur sveitarstjóra að ganga til
samninga við BVTehf á  grunni  hugmynda
þeirra um alþjónustu til allt að þriggja ára.  
4. Húsaleigusamningur.
Sveinn víkur af fundi. 
Fyrir liggja drög að húsaleigusamningi vegna
verkmenntaaðstöðu grunnskólans.
Sveitarstjóra falið að ganga frá samningi til 5 ára
samkvæmt fyrirliggjandi drögum.  
Sveinn kemur inn á fundinn.
5. Skólaakstur.
Samningur um skólaakstur rennur út 15. ágúst
2008.  Sveitarstjóra falið að kanna möguleika á
endurnýjun samnings með hliðsjón af innkaupa-
reglum.
6. Kjör oddvita og varaoddvita.
Sveinn leggur til að Þórhildur Jónsdóttir verði
kjörinn oddviti til eins árs og Björgvin
Jóhannesson varaoddviti til sama tíma.
Samþykkt með 3 atkvæðum (SP, ÞJ, BJ).  Tveir
sitja hjá (EE, KP).

báti hvolfdi í lendingu. Þar fórust
6 hraustir drengir og svo sem
nærri má geta lamaðist lífið í litla
þorpinu í Mýrdal.  Þetta var ekki
fyrsta slysið sem hjó skörð í raðir
hins unga og vaxandi þorps við
suðurströndina, en þó með þeim
stærstu. Minningu þeirra sem og
annarra íslenskra sjómanna sem
farist hafa við vinnu sína hefur
verið gerð góð skil á Íslandi.  Því
er ekki endilega svo farið með þá
fjölmörgu erlendu sjómenn sem
fórust  við  Íslandsstrendur þó
minning þýskra og breskra sjómanna sé
heiðruð með tveimur fallegum minnis-
merkjum í fjörunni við Vík.

Nú hefur sóknarnefndin í Vík látið gera
látlaust minnismerki á gröf þeirra með
nöfnum þeirra allra, fæðingarári og
dánardægri.  

Viðstödd í rokinu í Víkurkirkjugarði 17. júní 2008.  
F.v.:  Ögmundur Ólafsson, Helga Halldórsdóttir form sóknarnefndar,
Haraldur M. Kristjánsson prófastur í Vík, Áslaug Vilhjálmsdóttir og Guðný
Guðnadóttir. Mynd: Guðlaug Guðmundsdóttir

Legsteinninn í Víkurkirkjugarði.    
Mynd: Guðl. Guðm.

Stutt athöfn fór fram að morgni  17. júní
þar  sem  sóknarpresturinn í Vík, séra
Haraldur  M.   Kristjánsson,   minntist
belgísku sjómannanna og fór með bæn.

HMK.



IV. Efni lagt fram til kynningar:
1. Fundargerð 5. fundar stjórnar Hollvinasjóðs
Hjallatúns frá 27. maí 2008.
2. Fundargerð 22. fundar stjórnar félagsþjón-
ustu Rang.- og V-Skaft. bs. frá 5. júní 2008
3. Aðalfundargerð Félagsþjónustu Rangárvalla-
og V-Skaftafellssýslu bs. frá 12. júní 2008.
4. Fundargerð 109. fundar heilbrigðisnefndar
Suðurlands frá 20. maí 2008.
5. Fundargerð 414. fundar stjórnar SASS frá 4.
júní 2008.
6. Bréf Sjávarútvegs- og landbúnaðarráðuneytis
dags. 19. maí 2008.
7. Bréf Umhverfisstofnunar dags. 26. maí 2008
vegna refa- og minkaveiða.
8. Bréf Samgönguráðuneytis dags. 11. júní
2008.
9. Bréf Háskólafélags Suðurlands dags. 5. júní
2008.
10. Fréttabréf bjsv. Víkverja.
11. Fréttabréf Slökkviliðs Mýrdalshrepps.

Fundargerðin lesin upp og samþykkt.
Fundi slitið kl. 18:15
Þórhildur Jónsdóttir oddviti, Björgvin Jóhannesson varaodd-
viti,  Elín Einarsdóttir, Sveinn Pálsson sveitarstjóri, Karl
Pálmason.

FUNDARGERÐ SKAFTÁRHREPPS
Sveitarstjórn Skaftárhrepps fundar þriðjudaginn
13. maí 2008. Fundur hefst kl. 1500 í ráðhúsi
Skaftárhrepps. Þetta er 292. fundur
sveitarstjórnar, 5. fundur ársins 2008. 
Fundargerð er tölvuskráð af Bjarna Daníelssyni,
sveitarstjóra. 
Oddviti býður fundarmenn velkomna og
Þorstein M. Kristinsson velkominn til starfa að
nýju eftir leyfi frá sveitarstjórnarstörfum. 
Oddviti óskar eftirfarandi breytinga á dagskrá:
1) Að erindi frá Umhverfisráðuneytinu,
reglugerð fyrir Vatnajökulsþjóðgarð, verði tekið
á dagskrá undir lið I-11;  
2) Reglur um úthlutun íbúða aldraðra að
Klausturhólum sem liður I-12, 3) Fundargerð
menningarmálanefndar 11. febrúar 2008 sem
liður II-2 og 4) Að fulltrúar stjórnar Veiðifélags
Skaftártungu sem  hafa óskað eftir fundi með
sveitarstjórn fái að koma á fundinn við upphaf
hans.   Þetta samþykkt og gengið til dagskrár. 

Dagskrá:
Fulltrúar stjórnar Veiðifélags Skaftártungu mæta
á fundinn til að ræða málefni er varða
Lambaskarðsshóla / Hólaskjól. 
Gestum þakkað greinargott erindi. 
I.        Málefni til umfjöllunar/afgreiðslu.
1. Fyrirspurn 20.04.2008 frá Búnaðarfélagi
Leiðvallahrepps.
Fyrirspurnin varðar framkvæmd tófuleitar í
Meðallandi annars vegar og Skaftárhreppi öllum
hins vegar. Erindinu hefur þegar verið svarað
skriflega og er það staðfest.   
2. Tilnefning fulltrúa á aðalfund Eldvilja.
Sveitarstjórn samþykkir að tilnefna Bjarna
Daníelsson til setu á ársfundi Eldvilja sem
ráðgerður er 28. maí nk. 
3. Bréf frá Atvinnuþróunarfélagi Suðurlands
23. apríl 2008: Stefnumótunarvinna / vinnu-
dagur 14. maí 2008.
Boðað er til fundar á Hvolsvelli 14. maí nk. til
að vinna að stefnumótun AÞS. Sveitarstjórn
felur sveitarstjóra að sækja fundinn sem fulltrúi
sveitarfélagsins.   
4. Erindi frá Búnaðarfélagi Leiðvallahrepps 14.
apríl 2008: Ályktun aðalfundar félagsins 14.
apríl varðandi vegi í Meðallandi.
Um er að ræða samrit erindis sem sent var
samgönguráðherra, Vegagerðinni og þingmönn-
um og ráðherrum Suðurlands. Erindið var rætt á
fundi sveitarstjórnar með fulltrúum Vega-
gerðarinnar 17. apríl sl. Þetta staðfest. 
5. Vottunarstofan Tún ehf: Aðalfundur fyrir
2007 haldinn 30. apríl.
Gunnari Á Gunnarssyni, framkvæmdastjóra, var
með faxbréfi dags. 29. apríl 2008 veitt umboð til
að sækja aðalfundinn f.h. Skaftárhrepps. Þetta
staðfest.   
6. Erindi frá Félagi eldriborgara í Skaftárhreppi
30.apríl 2008: Umsókn um ferðastyrk.
Óskað er eftir styrk að upphæð 50.000 kr vegna
fyrirhugaðrar sumarferðar félagsins 11. - 14.
ágúst nk. Sveitarstjórn samþykkir að veita styrk
að upphæð 40.000 kr.   
7. Vatnaveitingar út á Eldhraun.
Borist hefur greinargerð dags. 30. apríl 2008 frá
Vatnamælingum um vatnsstöðu í Landbroti og
Meðallandi. Móttaka upplýsinganna staðfest. 

Minnisvarði í Víkurkirkjugarði.

Hinn 10. febrúar 1941 lagði belgíska
fiskiskipið Georges Edwards úr höfn,
áleiðis á fiskimiðin við Ísland með 12
manna áhöfn.  

Að kvöldi 13. febrúar var skipið komið
að suðurströndinni í vondu veðri og mikl-
um sjógangi. Ekki liggur fyrir hvað
nákvæmlega gerðist en svo illa vildi til að
skipið strandaði á svonefndri Bólhrauna-
fjöru, mitt á milli Álftavers og
Hjörleifshöfða.  Brimskaflarnir gengu
yfir skipið og hreinsaði björgunarbátana
af dekkinu og eftir það áttu skipverjar
þann eina kost að sæta lagi til að ná landi.  

Elsti maðurinn um borð, Gustaaf
HOUZEE, (56 ára), reyndi að vaða í land
með reipi, en brimið bar hann fljótt
ofurliði. Þrátt fyrir örvæntingarfullar
tilraunir félaga hans til að ná honum aftur
um borð, var það árangurslaust. Hann
drukknaði  við  skipshlið fyrir augum
félaga sinna sem gátu ekkert að gert.  

Daginn eftir var veður stilltara og úr-
komulaust þó enn væri hvasst. Áhöfnin
ákvað að vaða í land þegar fjaraði undan
skipinu og þrátt fyrir kulda og volk náðu
þeir allir landi. Sandauðnin sem við þeim
blasti gaf  þeim  þó ekki  fyrirheit um
björgun og hófst nú erfið ferð fram og
aftur um Mýrdalssand í leit að lífi og
mannabústöðum.  

Fyrst tóku þeir stefnuna í austur í áttina
að Álftaveri, sem hefði verið stysta leið
til byggða og raunhæf von um björgun.
Þegar þeir komu að skipbrotsmanna-
skýlinu við Dýrlækjarsker, austarlega á
Mýrdalssandi, hvíldu þeir sig við illan
kost, enda skýlið fátækt af búnaði.
Morguninn eftir héldu þeir hinsvegar í
vesturátt og tóku stefnuna á

Hjörleifshöfða, grunlausir um byggðina í
Álftaveri, skammt fyrir austan. 

Einn þeirra, Cyriel COULIER (24 ára)
hafði örmagnast snemma um nóttina, á
leið að skipbrotsmannaskýlinu og annar
félagi þeirra, Gérard DEBROCK  (26
ára),  skömmu síðar. 

Ferðin vestur Mýrdalssand var samfelld
þrautaganga fyrir þá 9 sem eftir lifðu.
Fyrst héldu þeir að gamla bæjarstæðinu á
Hjörleifshöfða þar sem þeir hafa líklega
séð heim að bænum á Höfðabrekku.
Raymond DEDRIE (17 ára) lést fljótlega
eftir að þeir lögðu af stað um morguninn,
en sá síðasti og yngsti áhafnar-
meðlimurinn Theodoor CAULET (15
ára), varð úti í svonefndum Kaplagörðum
rétt neðan við bæinn að Höfðabrekku.  
Einn skipverja náði við illan leik heim að

Höfðabrekku og hinum var svo bjargað af
sandinum skömmu síðar.

Saga þessara belgísku skipbrotsmanna í
baráttu við náttúröflin er átakanleg. Ótrú-
legir hrakningar og mannraunir við
suðurströnd Íslands. 
Í Víkurkirkjugarði eru leiði þessara fimm

belgísku sjómanna og til skamms tíma
voru þau áberandi í þessum fagra og
vinalega kirkjugarði þar sem mikil rækt er
lögð við leiðin og umhverfi allt.  Ekki að
þau væru ósnyrtileg, heldur hitt að þau
voru fimm samliggjandi og ómerkt. Fáir
vissu hvað þeir hétu enda fengu
Víkurbúar fljótlega eftir útför þeirra um
allt annað að hugsa. 

Belgísku sjómennirnir voru jarðsungnir
frá Víkurkirkju 2. mars 1941 og hlutu leg
í íslenskri mold, á hæð ofan við kirkjuna,
í fögrum kirkjugarði sóknarinnar. 

Aðeins fjórum dögum eftir þá jarðarför,
eða 6. mars 1941 varð hræðilegt slys í
fjörunni framan við Vík er litlum róðrar-



Auglýsing um deiliskipulagstillögu 

í Skaf tár hr eppi 

Sveitarstjórn Skaftárhrepps samþykkti á fundi sínum 9. júní
2007 að auglýsa til kynningar eftirfarandi  deiliskipulag í
Skaftárhreppi  samkv. 1. málsgrein 25 og 18. gr. Skipulags og
byggingarlaga nr 73/1997 með síðari breytingum:

Hálendismiðstöðin Hólaskjóli tillaga að deiliskipulagi.

Deiliskipulagstillagan  tekur til Hálendismiðstöðvarinnar Hólaskjóls við
Lambaskarðshóla og aðliggjandi aðstöðu fyrir ferðalanga. Svæði fyrir
tjöld og tjaldvagna eru skipulögð austan við núverandi skála. Þrír 150 m2
byggingarreitir  fyrir gistiskála allt að 15 m2 að stærð, bggingarreitur
200m2 fyrir  allt að 20 m2 stóran landvarðarskála og 50m2 byggingar-
reitur fyrir salernisaðstöðu eru skipulagðir. Svæði fyrir leikvöll, hesta- og
fjárgerði  eru skilgreind.

Skipulagsuppdrættir, skýringarkort og umhverfisskýrsla munu liggja
frammi til sýnis á skrifstofu Skaftárhrepps Klausturvegi 15 á
Kirkjubæjarklaustri og hjá Skipulagsstofnun Laugavegi 166 Reykjavík ,
frá 7. júlí 2008 til 4. ágúst 2008. Þeim sem telja sig eiga hagsmuna að
gæta er hér með gefinn kostur á að gera athugasemdir við breytingar-
tillöguna. Athugasemdum skal skila á skrifstofu Skaftárhrepps fyrir 18.
ágúst 2008 og skulu þær vera skriflegar. Þeir sem ekki gera athugasemdir
við breytingartillöguna innan tilskilins frests teljast samþykkir henni.

Skipulags og byggingarfulltrúi Skaftárhrepps

8. Áskorun frá Búnaðarfélagi Skaftártungu
hrepps 16. apríl 2008.
Aðalfundur Búnaðarfélag Skaftártunguhrepps
skorar á sveitarstjórn að taka ekki ákvörðun um
innlimun Langasjávarsvæðisins inn í
Vatnajökulsþjóðgarð nema að undangenginni
ítarlegri kynningu og umræðu meðal allra íbúa
sveitarfélagsins. 
Sveitarstjórn vísar málinu til umræðu og
afgreiðslu undir lið I-10 þar sem fjallað er um
ósk umhverfisráðuneytisins um að Langisjór
verði hluti Vatnajökulsþjóðgarðs.   
9. Ályktun um Vatnajökulsþjóðgarð frá aðal-
fundi Ferðamálafélags Skaftárhrepps 5. maí
2008.
Aðalfundur Ferðamálafélags Skaftárhrepps
hvetur sveitarstjórn og umhverfisráðuneytið til
að stækka svæði Vatnajökulsþjóðgarðs í
Skaftárhreppi með því að fella Langasjó og
nærliggjandi svæði ásamt Eldgjá inn í þjóð-
garðinn við stofnun hans.
Sveitarstjórn vísar málinu til umræðu og
afgreiðslu undir lið I-10 þar sem fjallað er um
ósk umhverfisráðuneytisins um að Langisjór
verði hluti Vatnajökulsþjóðgarðs. 
10. Langisjór og Vatnajökulsþjóðgarður. 
Í framhaldi af fundi sveitarstjórnar með full-
trúum umhverfisráðuneytisins í dag, 13. maí,
ákveður sveitarstjórn, samkvæmt ósk
ráðuneytisins, að fresta afgreiðslu málsins um
nokkra daga. Að þeim fresti liðnum er gert ráð
fyrir sérstökum sveitarstjórnarfundi til að
afgreiða málið. 
11. Vatnajökulsþjóðgarður - reglugerð.
Fyrir liggja drög á lokastigi frá umhverfis-
ráðuneytinu að reglugerð um Vatnajökulsþjóð-
garð sem óskað er umsagnar um. Sveitarstjórn
felur oddvita og sveitarstjóra að svara erindinu í
samræmi við umræður á fundinum. 
12. Reglur um úthlutun íbúða aldraðra að
Klausturhólum.
Fyrir liggja tillögur að úthlutunarreglum
sveitarstjórnar. Sveitarstjórn samþykkir
tillögurnar. Fyrir liggja þrjár umsóknir og eru
þær afgreiddar samkvæmt hinum samþykktu
reglum.  Upplýsingar um reglurnar ásamt
umsóknareyðublöðum munu liggja frammi á
skrifstofu sveitarfélagsins. 

II.              Fundargerðir til samþykktar.
1. 53. fundur Skipulags- og byggingarnefnd-ar
Skaftárhrepps 5. maí 2008.
Þorsteinn M. Kristinsson víkur af fundi við
afgreiðslu á 4. lið fundargerðar. Fundargerð
samþykkt. 
2. 30. fundur menningarmálanefndar 11. febrúar
2008.   Fundargerð samþykkt.   
III.            Fundargerðir til kynningar.
1. Stjórnarfundur Háskólasetursins á Hornafirði
7. mars 2008  
2. 274. fundur stjórnar Atvinnuþróunarfélags
Suðurlands 28. mars 2008.
3. 275. fundur stjórnar Atvinnuþróunarfélags
Suðurlands 4. apríl 2008  
4. 108. fundur Heilbrigðisnefndar Suðurlands
22. apríl 2008  
5. 72. fundur Héraðsnefndar Vestur-Skafta-
fellssýslu 21. apríl 2008  
6. Stjórnarfundur í Eldvilja 28. apríl 2008  
IV.            Annað kynningarefni.
1. Tillaga  til  þingsályktunar  um  framkvæm-
daáætlun í barnaverndarmálum fram til næstu
sveitarstjórnarkosninga árið 2010  
2. Héraðsnefnd Vestur-Skaftafellssýslu -
Ársreikningur 2007  
3. Eldvilji ehf. - Ársreikningur 2007
V.      Samþykkt fundargerðar / Fundarslit 
Fundargerð lesin upp, samþykkt og árituð. Fundi
slitið kl 18:00.
Næsti fundur er ráðgerður mánudaginn 9. júní
nk. Fundurinn hefst kl. 14:00.
Jóna S. Sigurbjartsdóttir, oddviti, Elín Heiða Valsdóttir,
varaoddviti, Sverrir Gíslason, Jóhannes Gissurarson, Þorsteinn
M. Kristinsson.

Sveitarstjórn Skaftárhrepps 
heldur aukafund fimmtudaginn 29. maí 2008.
Fundurinn hófst kl. 1600 í ráðhúsi
Skaftárhrepps.
Oddviti býður fundarmenn velkomna.
Fundargerð er tölvuskráð af sveitarstjóra.
Aðeins eitt mál er á dagskrá.
Gengið er til dagskrár.
Dagskrá
I.         Málefni til umfjöllunar/afgr eiðslu.
1. Langasjávarsvæðið og Vatnajökulsþjóð-
garður.



LÖGGUFRÉTTIR

Samantekt vikuna 16. til 23. júní 2008

Alls voru 215 mál á þessu tímabili á
Hvolsvelli.  

Í vikunni voru 77 teknir fyrir að aka of
hratt í umdæminu Hvolsvöllur,  en sá sem
hraðast ók var á 165 km vestan við
Markarfljót.   Tuttugu voru á yfir 120 km
hraða og fjórir á yfir 140 km hraða.   

Ellefu bifreiðar voru boðaðar í skoðun.  Í
sjö tilvikum var tilkynnt um lausagöngu
búfjárs.  Þrjár líkamsárásir voru kærðar í
vikunni til lögreglunnar.  Í einu tilvikanna
var sparkað í liggjandi mann af tveimur
aðilum.  Maðurinn leitaði læknis en meiðsli
hans munu ekki vera alvarleg.  

Sjö umferðaróhöpp voru í vikunni í þeim
voru tvö slys á fólki.  Bíll valt á
Mýrdalssandi á sunnudag 22. júní vegna
hálku en það var snjór og hálka á veginum
um há sumar.  Einn var stöðvaður grunaður
um ölvun við akstur.    

Annars var vikan góð,  frekar kalt hefur
verið og fór hiti í Álftaveri niður í tvær
gráður plús í vikunni, að nóttu til.  Þrumur
og eldingar voru  fylgdi í kjölfarið mikil og
stór haglél.  

Lenti í hálku og krapi 
Um klukkan 12:30 í dag varð óvenjulegasta
óhappið þar sem ökumaður á jepplingi ók
af þurrum vegi á litlum hraða skammt aust-
an við Hjörleifshöfða og lendir í krapa og
hálku eftir að þar hafði gert mikið haglél og
rann bíllinn út af veginum og valt á toppinn.
Ekki urðu slys á mönnum né mjög mikið tjón
að sögn lögreglunnar. 

MBL. Sunnudaginn | 22. júní | 2008

Fréttatilkynning MBL 20. maí 2008

Pokasjóður verslunarinnar úthlutaði þann 20. maí
sl.   90 milljónum króna til 98 verkefna á sviði
umhverfismála, mannúðarmála, lista, menningar,
íþrótta og útivistar. Úthlutunin fór fram í Salnum
í Kópavogi. Að þessari úthlutun meðtalinni hefur
Pokasjóður veitt 800 milljónum króna til verkef-
na sem stuðla að almannaheill.
Þetta er þrettánda úthlutun Pokasjóðs. Að
sjóðnum standa 160 verslanir um land allt, þar á
meðal matvöruverslanir, vínbúðir, húsgagnaver-
slanir, bókabúðir og aðrar sérvöruverslanir.
Pokasjóður hefur tekjur af sölu plastburðarpoka í
þessum verslunum. Sjóðurinn úthlutar styrkjum
til verkefna á sviði umhverfismála, mannúðar-
mála, lista, menningar, íþrótta og útivistar.

Þau verkefni sem fengu úthlutað að þessu
sinni eru af margvíslegum toga og dreifast
um allt land. Skemmtilegt að eftirtalin
verkefni í Vestur-Skaftafellssýslu fengu
styrki Pokasjóðs:

Ferðafélag Mýrdælinga 1.000.000.
Endurbygging skála í Höfðabrekkuafrétti í
Mýrdal

Kirkjubæjarstofa 500.000. Fornleifagarður á
Kirkjubæjarklaustri, fræðsluefni um forn-
leifarannsóknir

Ferðamálafélag Skaftárhrepps 600.000.
Ferðamannabæklingur um Skaftárhrepp,
endurhönnun og prentun

Skógræktarfélagið Kirkjubæjarklaustri
Mörk 200.000.  Grisjun skógarreitar
Stórahvammi Síðu

Landgræðslufélag Skaftárhrepps 800.000.
Kaup á rúllutætara fyrir félagsmenn.

Sveitarstjórn Skaftárhrepps hefur að undan-
förnu fjallað um ósk umhverfisráðuneytisins
um að Langisjór og aðliggjandi svæði verði
hluti Vatnajökulsþjóðgarðs frá stofnun hans
sem áætluð er þann 7.  júní 2008. Mörk
þessa svæðir hafa ekki verið endanlega skil-
greind en rætt er um svæðið austur og suður
af Langasjó að Lakagígum, þ.e. Fögrufjöll
og efri hluti Eldgjár. Sveitarstjórn hefur frá
upphafi lýst sig jákvæða gagnvart því að
þetta svæði verði hluti Vatnajökulsþjóðgarðs
og hefur átt viðræður við ráðuneytið um
málið, m.a. um nánari skilgreiningu og
afmörkun þess svæðis sem til greina kemur.

Á fundum sem haldnir hafa verið með
íbúum sveitarfélagsins hafa komið fram
áhyggjur vegna uppblásturs og landeyðingar
í Skaftártungu og á hálendinu umhverfis
Lakagíga sem kalla á umræður um mögu-
legar aðgerðir til að minnka líkur á auknum
landskemmdum af þessum sökum. Í því ljósi
telur sveitarstjórn nauðsynlegt að fara betur
yfir þá kosti sem kunni að vera fyrir hendi til
að stemma stigu við frekari uppblæstri og
landeyðingu á svæðinu án þess að stefnt
verði í hættu verndarmarkmiðum þjóð-
garðsins. Einnig er mikilvægt sökum ört
vaxandi ferðamannastraums um þetta svæði
að gera sér betur grein fyrir umferðarskipu-
lagi, þjónustuaðstöðu og eftirlitsþörf vegna
ferðamennsku á svæðinu.

Með vísan til þess sem að ofan greinir og að
höfðu samráði við umhverfisráðuneytið
gerir sveitarstjórn eftirfarandi samþykkt:

Stefnt verði að því að Langisjór og svæðið
austan Tungnár að núverandi mörkum
Lakagígasvæðisins í Skaftafellsþjóðgarði,
samkvæmt nánari ákvörðun um markalínur,
verði hluti af Vatnajökulsþjóðgarði í júní
2009. Jafnframt munu stofnanir umhverfis-
ráðuneytisins, Landgræðsla ríkisins,
Vatnamælingar og Umhverfisstofnun, meta í
samráði við Skaftárhrepp ástand gróðurs og
áfok úr farvegi Skaftár og mögulegar

aðgerðir til að takmarka frekari landeyðingu
af þeim sökum. Ennfremur telur
sveitarstjórn mikilvægt að samhliða þessari
athugun meti fulltrúar ofangreindra stofnana
með heimamönnum reynslu og möguleika í
tengslum við vatnaveitingar úr Skaftá vegna
vatnsbúskapar í Landbroti og Meðallandi
með það fyrir augum að sem bestur árangur
náist, jafnframt því að lágmarka frekari
skemmdir á náttúru svæðisins. Loks leggur
sveitarstjórn áherslu á samráð og samstarf
umhverfisráðuneytisins, stjórnar Vatna-
jökulsþjóðgarðs og Skaftárhrepps um áform
er varða umferðarskipulag, þjónustu og
eftirlit á því svæði sem ráðgert er að verði
hluti af Vatnajökulsþjóðgarði.

Jafnframt samþykkir sveitarstjórn að
núverandi landsvæði Skaftafellsþjóðgarðs
innan marka Skaftárhrepps verði hluti af
Vatnajökulsþjóðgarði við stofnun hans 7.
júní 2008 og veitir sveitarstjóra umboð til að
staðfesta það við stjórn þjóðgarðsins og
umhverfisráðuneytið.

Sveitarstjórn ákveður að óska eftir fundi
með stjórn Vatnajökulsþjóðgarðs að loknu
sumarleyfi til að ræða áform um uppbyggin-
gu þjóðgarðsins í Skaftárhreppi.

II. Samþykkt fundargerðar / Fundarslit

Fundargerð lesin upp, samþykkt og árituð.
Fundi slitið kl 17:00.
Jóna S. Sigurbjartsdóttir, oddviti,      Elín Heiða Valsdótt-
ir, varaoddviti, SverrirGíslason,  Jóhannes Gissurarson,
Þorsteinn M. Kristinsson.


